ԱՄՓՈՓԱԹԵՐԹ
«ՀՅՈՒՐԱՆՈՑԱՅԻՆ ԾԱՌԱՅՈՒԹՅՈՒՆ ՄԱՏՈՒՑՈՂ ԱՆՁԻ ԿՈՂՄԻՑ ԱՌՑԱՆՑ ԿԱՄ ԱՅԼ ՀԱՐԹԱԿՆԵՐՈՒՄ ՀՅՈՒՐԱՆՈՑԱՅԻՆ ԾԱՌԱՅՈՒԹՅՈՒՆՆԵՐԻ ԳՈՎԱԶԴՆԵՐՈՒՄ ԿԱՄ ՀՅՈՒՐԱՆՈՑԱՅԻՆ ԾԱՌԱՅՈՒԹՅՈՒՆ ՄԱՏՈՒՑԵԼՈՒ ՄԱՍԻՆ ԻՐ ԿՈՂՄԻՑ ՏԱՐԱԾՎՈՂ ՀԱՅՏԱՐԱՐՈՒԹՅՈՒՆՆԵՐՈՒՄ, ԻՆՉՊԵՍ ՆԱԵՎ ՀՅՈՒՐԱՆՈՑԱՅԻՆ ՏՆՏԵՍՈՒԹՅԱՆ ՕԲՅԵԿՏՈՒՄ ՏԵՂԱԴՐՎՈՂ ՏԵՂԵԿԱՏՎՈՒԹՅԱՆԸ ՆԵՐԿԱՅԱՑՎՈՂ ՉԱՓԱՆԻՇՆԵՐԸ ԵՎ ՏԵՂԵԿԱՏՎՈՒԹՅԱՆ ՏԵՂԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1
	ՀՀ վարչապետի աշխատակազմ 

	N 02/16.17/29771-2024

	
	
	30․08․2024

	
	ԵԶՐԱԿԱՑՈՒԹՅՈՒՆ

«Հյուրանոցային ծառայություն մատուցող անձի կողմից առցանց կամ այլ հարթակներում հյուրանոցային ծառայությունների գովազդներում կամ հյուրանոցային ծառայություն մատուցելու մասին իր կողմից տարածվող հայտարարություններում, ինչպես նաև հյուրանոցային տնտեսության օբյեկտում տեղադրվող տեղեկատվությանը ներկայացվող չափանիշները և տեղեկատվության տեղադրման կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ

1. Նախագծի Հավելվածի 5-րդ կետով ասվում է, որ եթե առցանց կամ այլ հարթակներով գովազդը կամ հայտարարությունը չի ներառում սույն Հավելվածի 11-12-րդ կետերով նախատեսված տեղեկությունները, գովազդը կամ հայտարարությունը պետք է հղում կամ նշում պարունակի հատուկ պայմանների առկայության մասին՝ սպառողին ուղղորդելով ծանոթանալու հյուրանոցային տնտեսության պայմաններին այն հարթակում, որում հատուկ պայմանները հրապարակված են, բացառությամբ, եթե առցանց հարթակի տեխնիկական հնարավորությունների պատճառով առցանց հարթակում հնարավոր չէ հրապարակել սույն Հավելվածի 11-12-րդ կետերով նախատեսված տեղեկություններն ամբողջությամբ կամ տեղադրել հատուկ պայմաններին հղումը։ Չնայած՝ Հավելվածի 6-րդ կետով հղում է կատարվում, որ առցանց հարթակի տեխնիկական հնարավորությունների պատճառով հատուկ պայմանները հրապարակելու կամ դրանց հղում տալու անհնարինության դեպքում հատուկ պայմանները հասանելի են դարձվում սպառողին սույն Հավելվածի 20-22-րդ կետերով սահմանված կարգով։ Իսկ Հավելվածի 20-րդ կետում ասվում է, որ հատուկ պայմանները սպառողին կամ սպառողների անորոշ շրջանակին հասանելի են դարձվում հյուրանոցային ծառայություններ մատուցող անձի ընտրությամբ՝ թղթային կամ էլեկտրոնային եղանակով այնպես, որ պահանջվող տեղեկությունները պետք է ամբողջական և միասնական կերպով հասանելի լինեն ընտրված տարբերակներից որևէ մեկով, բացառությամբ սույն Հավելվածի 21-րդ կետով սահմանված դեպքի։ Այնուամենայնիվ՝ Հավելվածի 5-րդ կետի ձևակերպումից ստացվում է այնպես, որ այն դեպքերում, երբ առցանց կամ այլ հարթակներով գովազդը կամ հայտարարությունը ներառում է Հավելվածի 11-12-րդ կետերով նախատեսված տեղեկությունները, այլևս անհրաժեշտություն չկա, որպեսզի գովազդը կամ հայտարարությունը հղում կամ նշում պարունակի Հավելվածի 14-րդ կետի 2-15-րդ ենթակետերով սահմանված հատուկ  պայմանների առկայության մասին՝ սպառողին ուղղորդելով ծանոթանալու հատուկ պայմաններին ամբողջությամբ։ Ուստի առաջարկում ենք Հավելվածի 5-րդ կետն այնպես խմբագրել, որպեսզի պարզ լինի, որ սպառողը ցանկացած դեպքում պետք է ուղղորդվի ծանոթանալու Հավելվածի 14-րդ կետով սահմանված բոլոր հատուկ պայմաններին։

Այս կարգավորումը վերաբերում է բոլոր տեղական և արտասահմանյան առցանց հարթակներին, որոնք որոշ դեպքերում թույլ չեն տալիս անգամ ինտերնետային կայքի հասցեն նշել, ուստի որևէ կերպ հնարավոր չի լինի տնտեսավարողներին առաջարկել կամ առավել ևս պարտադրել նման կերպ ուղղորդելու սպառողին ծանոթանալու հատուկ պայմաններին իր կայքում։ Նախագծում ներառված կարգավորումներով փորձել ենք առավելագույնս տնտեսավարողին պարտադրել ունենալու այդ պայմանները, իսկ սպառողներին պահանջելու իրենց տրամադրել դրանք։ Եթե անգամ առցանց տարբերակով հնարավոր չի լինելու ուղղորդել կամ ծանոթանալ դրանց, թղթային տարբերակով սպառողի առաջին պահանջով տրամադրելու կարգավորում է նախատեսված։

	
	2․ Նախագծի Հավելվածի 13-րդ կետով արգելվում է սպառողին մոլորեցնելու նպատակով հյուրանոցային ծառայություններ մատուցող անձի ուղղորդմամբ արհեստական բանականության կամ այլ միջոցների օգտագործմամբ մեկնաբանություններ կամ այլ տեղեկատվություն զետեղել առցանց հարթակներում հյուրանոցային ծառայություններ մատուցող անձի կամ մրցակցի վերաբերյալ՝ սպառողի մոտ ստեղծելով իր կողմից մատուցվող ծառայությունների մեծ պահանջարկի կամ մրցակցի մոտ ցածր պահանջարկի տպավորություն։
Սակայն, Նախագծից պարզ չէ, թե ինչպես է իրականացվելու այս խախտման վերահսկողությունը, ուստի պարզ չէ՝ այս կարգավորումն ինչքանով արդյունավետ և կիրարկելի կլինի։

Նույնիսկ ՀՀ պրակտիկայում են առկա նման դեպքերը, ուստի անհրաժեշտ է ունենալ որոշակի նորմ, որը Տնտեսական մրցակցության հանձնաժողովին թույլ կտա հետագայում ուսումնասիրել անբարեխիղճ տնտեսվարողներին և կիրառել համապատասխան միջոցներ։

	

	3․ Նախագծի Հավելվածի 21-րդ կետով սահմանվում է, որ հյուրանոցային ծառայություններ մատուցող անձը հատուկ պայմանները իր նախընտրած լեզվով կարող է հրապարակել միայն ինտերնետային կայքում, այդ թվում՝ սույն Հավելվածի 25-րդ կետի պահանջներին համապատասխանող իրավական ակտը կամ դրա թարգմանությունը ինտերնետային կայք արտաբեռնելու (upload) միջոցով, եթե հյուրանոցային ծառայություններ մատուցող անձն ունի ինտերնետային կայք։ Այս կարգավորման առնչությամբ հայտնում ենք, որ անհասկանալի է այս կարգավորման սահմանման նպատակը, ուստի այն լրացուցիչ պարզաբանման կարիք ունի։

Սա արված է այն նպատակով, որ եթե ինտերնետային կայքում չուզենա տարածական տարբերակով հրապարակել այդ պայմանները, տնտեսավարողն ուղղակի կարող է վերբեռնել ակտի սքան տարբերակը։

	
	4․ Նախագծի Հավելվածի 22-րդ կետով սահմանվում է, որ եթե հյուրանոցային ծառայություններ մատուցելուց բացի հյուրանոցային ծառայություններ մատուցող անձն իրականացնում է առևտրային այլ գործունեություն կամ մատուցում է այլ ծառայություններ կամ հյուրանոցային տնտեսության օբյեկտի համար օգտագործում է առանձին ապրանքային նշան, ապա պարտավոր է հատուկ պայմանները հրապարակել իր ինտերնետային կայքի առանձնացված էջում կամ իր ընտրությամբ հյուրանոցային տնտեսության օբյեկտի համար վարվող առանձին ինտերնետային կայքում։ Այս կարգավորման առնչությամբ հայտնում ենք, որ հասկանալի չէ, թե ինչու է նման դեպքերի համար սահմանվել հատուկ պայմանների հրապարակման համար արդեն իսկ սահմանված ընդհանուր կարգավորումներից առանձին այլ կարգավորում։ Ինչպես նաև Նախագծից պարզ չէ, թե ինչ պետք է արվի այն դեպքերում, երբ հյուրանոցային ծառայություններ մատուցող անձն ընդհանրապես չունի ինտերնետային կայք և իր հյուրանոցային տնտեսության օբյեկտի գործունեության առաջմղման համար օգտագործում է Հավելվածի 1-ին կետի 2-րդ և 3-րդ ենթակետերով սահմանված առցանց կամ այլ հարթակներից որևիցե մեկ այլ տեսակ։ 

